
GOUVÈNÈ CUOMO ANONSE FINISMAN TRAVAY RESTORASYON APRE DEGA 
GWO TANPÈT SANDY A TE FÈ NAN TINÈL HUGH L. CAREY AK  

TINÈL QUEENS MIDTOWN LAN NÈF MWA AVAN DELÈ  
 
Nouvo Pòt Dekliz an Asye 50,000 Liv nan Tout Pòtay Tinèl yo pral Pwoteje Kont 1 

sou 500 Chans pou gen Evènman Inondasyon an  
 

Rekonstriksyon Konplèt Anndan Tinèl la yo gen ladan Nouvo Sistèm Jesyon 
Sikilasyon, Sistèm Kominikasyon ak Drenaj Modèn Depwent  

 
Reyalizasyon Peyaj San Lajan Kach la Gentan ap Amelyore Sikilasyon, Redwi 

Degajman Gaz ak Maksimize Sekirite Piblik nan De Tinèl yo Deja  
  

 
Jodi a, Gouvènè Andrew M. Cuomo te anonse travay restorasyon ki t ap fèt nan Tinèl 
Hugh L. Carey ak Tinèl Queens Midtown lan te fini plis pase nèf mwa avan delè l. De 
pwojè restorasyon apre dega Gwo Tanpèt Sandy a yo ap konplètman amenaje enteryè 
ak eksteryè de tinèl yo - ki te sibi gwo domaj sevè dlo lanmè mare tanpèt la yo - pou 
amelyore rezistans, maksimize sekirite piblik epi amelyore sikilasyon.  
 
“Gwo Tanpèt Sandy a te yon apèl revèy sou ijans ki genyen pou nou rekonstwi pi byen, 
pi solid ak pi rezistans”, Gouvènè Cuomo te deklare. “Nou te antreprann yon 
transfòmasyon akselere san presedan nan de tinèl ikonik sa yo epi nan pwosesis la, 
nou te modènize enfrastrikti New York la lè nou mete peyaj san lajan kach - sa k ap fè 
chofè yo ekonomize anpil milyon èdtan nan tan vwayaj epi kreye yon sistèm transpò ki 
koresponn a 21èm syèk la.” 
  
Pon ak Tinèl (Bridges and Tunnels) Otorite Transpò Metwopoliten yo (Metropolitan 
Transportation Authority, MTA) te reyalize mezi atenyasyon alontèm ki gen ladan 
enstalasyon trè gran pòt dekliz an asye 50,000 liv nan tout pòtay tinèl yo pou pwoteje 
kont 1 sou 500 chans pou gen evènman inondasyon Ajans Jesyon Ijans Federal la 
(Federal Emergency Management Agency, FEMA) predi a - k ap kat pye pi wo pase 
mare istorik tanpèt Sandy a - ansanm ak renove antre yo. Yo te enstale nouvo sistèm 
jesyon sikilasyon, sistèm kominikasyon ak drenaj modèn depwent anndan tinèl yo. Yo 
te ranplase limyè sou wout yo pou mete nouvo ekleraj dyòd liminez (LED) ki itilize enèji 
nan fason efikas ki pral amelyore sekirite piblik. Epi yo te ajoute nouvo seramik, pano 
plafon ki pwoteje kont dife, drenaj goutyè, twotwa ak pasrèl. Yo te restore ak 
dezankonbre mi plaza yo, retire kondwit yo pou yo ka ekspoze granit orijinal mi yo. Nan 



 

 

bò Tinèl Hugh L. Carey a ki sou Manhattan lan, yo te ranplase Pon Pyeton Morris 
Street la ki deteryore pou mete yon pasrèl anlè modèn ki konfòm ak Lwa an favè 
Ameriken ki gen Andikap la (Americans with Disabilities Act, ADA).  
  
Rekonstriksyon tinèl yo te ofri tou, opòtinite pou yo fè inovasyon k ap transfòme 
enfrastrikti New York la tankou peyaj san lajan kach la. An Septanm dènye, Gouvènè 
Cuomo te anonse reyalizasyon peyaj san lajan kach nan toule sèt pon ak de tinèl MTA 
yo. Peyaj san lajan kach itilize sansè ak kamera sou pòtik ki li tiplak E-ZPass la yo epi 
pran imaj plak machin yo pou l asire chofè a peye pou peyaj la - sinon yo pral voye 
fakti a bay chofè a pa lapòs. Depi lè yo te antreprann kanpay pwomosyonèl pou  
E-ZPass la, plis pase 94 pousan machin k ap travèse Pon ak Tinèl MTA yo itilize  
E-ZPass pou yo peye peyaj yo, sa k ap fè yon chofè ekonomize jiska 21 èdtan nan tan 
kondi an mwayèn pa ane. Depi lè yo te konvèti pou pase a itilizasyon peyaj san lajan 
kach la, kliyan ki pase sou travèse MTA yo te ekonomize 3.9 milyon èdtan nan tan 
vwayaj. Yo te konsève 1.8 milyon galon gaz - sa k ap fè yo ekonomize 4.7 milyon dola.  
 
Pwojè yo te gen ladan yo plizyè amelyorasyon sekirite piblik enpòtan. Yo te enstale 
ekipman pou detekte radyasyon nan chak antre tinèl yo, epi yo ap teste rekonesans 
fasyal aktyèlman la nan Pon RFK a. Yo te enstale kamera konsyans sitiyasyonèl ak 
kamera sekirite nan chak antre tinèl la, ki gen ladan kamera fiks pou kontwòl sikilasyon 
ak jesyon ensidan k ap sou kontwòl Sant Kòmand Operasyon (Operations Command 
Center) Otorite Pon ak Tinèl Triborough a (Triborough Bridge and Tunnel Authority, 
TBTA). Yo te ajoute tou kamera panoramik, ki ka gage ak zoom ki otomatikman bouje 
pou kapte pwoblèm sekirite potansyèl yo nan kad Sistèm Sekirite Elektwonik 
(Electronic Security System) TBTA. Anplis de sa a, yo estratejikman deplwaye 37 
kamyon - chak peze 10 tòn epi ak Gad Nasyonal ap opere yo - nan tout travèse MTA 
yo epi yo prè pou yo entèsepte menas sekiritè oswa atak teworis evantyèl yo.  
 
Pandan ak aprè Gwo Tanpèt Sandy a, Gouvènè Cuomo ak Prezidan MTA a, Joe Lhota 
te vizite tinèl yo epi yo te wè ak pwòp je yo dega mare tanpèt istorik ki te prèske 9.5 
pye ki te inonde Tinèl Hugh L. Carey a avèk yon kolosal 60 milyon galon dlo lanmè 
kontamine ak Tinèl Queens Midtown lan ki te gen prèske 12 milyon galon dlo 
inondasyon. Dlo lanmè a te sevèman andomaje tout sistèm tinèl la yo ki gen ladan 
sistèm elektrik, elkeraj, kominikasyon, kontwòl sikilasyon, drenaj, ak revètman yo.  
 
Gouvènè Cuomo ak Prezidan Lhota te sipèvize efò retablisman ki t ap fèt pou yo ka 
reyouvri tinèl yo nan lespas kèk semèn, yo te jwenn èd nan men Kò Enjenyè Lame 
Amerikèn lan (U.S. Army Corps of Engineers), ak Gad Kòt Etazini an (U.S. Coast 
Guard), epi yo te ede garanti 404 milyon dola nan fon FEMA mete disponib pou restore 
ak rekonstwi toude tinèl yo pi solid ak pi rezistan pase jamè avan. 
 
“Nou ap remèsye kliyan nou yo pou pasyans yo pandan nou t ap fin konplete travay 
enpòtan sa a”, Prezidan MTA a, Joseph Lhota te deklare. “Lè nou akselere pwojè 
yo, nou te konplete travay la plis pase nèf mwa avan lè nou te prevwa a epi nou te 
konplètman modènize tinèl yo, pandan n ap rekonstwi pi solid ak pi rezistan.” 
  
Manm Kongrè Jerrold Nadler te deklare, “Devastasyon Gwo Tanpèt Sandy a te 
montre bezwen dezespere ki genyen pou nou fè amelyorasyon nou byen bezwen nan 
enfrastrikti New York la. Pozisyon Vil New York kòm yon motè ekonomik alafwa pou 



 

 

rejyon ak eta a mande pou l gen yon enfrastrikti modèn, fyab, epi modènizasyon de 
tinèl sa yo se yon etap esansyèl pou l rete nan pozisyon sa a. Mwen aplodi Gouvènè 
Cuomo pou travay di ak devouman li anvè pwojè sa a, epi mwen kwè l pral ede asire 
Vil nou an kapab satisfè demann 21èm syèk la yo”.  
  
Manm Kongrè Carolyn B. Maloney te deklare, “Sizan pase, Gwo Tanpèt Sandy a te 
ravaje vil nou an, epi nou toujou nan pwosesis rekiperasyon jiska jodi a. Mwen kontan 
anpil paske pati sa nan pwosesis rekiperasyon nou an –– ki se restorasyon Tinèl 
Queens Midtown lan––fini kounye a, epi nèf mwa avan delè! Mwen fyè paske m te ede 
garanti 404 milyon dola nan fon Federal FEMA a yo pou pwojè sa a. Reparasyon ak 
amelyorasyon yo te fè yo pral plis pwoteje nou kont tanpèt yo alavni, pandan y ap 
amelyore sikilasyon, redwi degajman gaz, epi konsidere sekirite piblik. Mèsi Gouvènè 
Cuomo ak Pon ak Tinèl MTA a paske nou reyisi reyalize pwojè sa a jiska lafen”.  
  
Prezidan Awondisman Queens la, Melinda Katz te deklare, “Byenke Ouragan 
Sandy a te ravaje Queens ak anpil kote nan vil nou an, gras a lidèchip ak envestisman 
inovatè Gouvènè Cuomo a yo, nou te fè anpil pwogrè deja. Li pa konnen siyifikasyon 
fraz ‘li paka fèt’ la. Li ka yon ‘pitit Queens’, men li deja pran tout eta New York la nèt. 
Menm jan ak lòt pwojè enfrastrikti Gouvènè Cuomo te kòmanse yo, yo konplete travay 
nan Tinèl yo san yo pa depase bidjè a epi menm avan delè. Avèk angajman istorik sa 
yo, nou pi byen plase, pi solid, pi konpetitif, ak pi rezistan pou nou afwonte nenpòt 
tanpèt ki ka vin sou wout nou”.  
  
Prezidan Minisipalite Manhattan, Gale A. Brewer, te deklare, “Manhattan 
senpleman paka egziste san enfrastrikti transpò li a epi li relye rès vil la ak New Jersey. 
Mwen felisite eta a ak patnè li yo paske travay k ap fèt nan Tinèl Battery ak Midtown 
lan yo fini avan delè. Kèlkeswa se deteryorasyon nòmal akoz pasaj tan oswa gwo 
domaj akoz yon inondasyon katastwofik, premye djòb gouvènman an se pou nou 
kontinye repare enfrastrikti a epi fè Nouyòkè yo kontinye vanse”.  
 
Pwojè restorasyon k ap fèt nan de tinèl yo te koute plis pase 550 milyon dola ototal epi 
FEMA te finanse pifò nan lajan. Pou minimize efè travay yo gen sou popilasyon k ap 
vwayaje a, yo te entegre tout travay restorasyon yo ak lòt travay reyabilitasyon ki te 
planifye deja yo ansanm ak reyalizasyon Peyaj San Lajan Kach la nan toude tinèl yo 
ak ranplasman pon pyeton Morris Street la nan Tinèl Hugh L. Carey a. 
 

###  
  
 

W’ap jwenn lòt nouvèl ki disponib sou sitwèb www.governor.ny.gov 

Eta New York | Chanm Ekzekitif | press.office@exec.ny.gov | 518.474.8418  

 

ANILE ENSKRIPSYON OU 

 

http://www.governor.ny.gov/
mailto:press.office@exec.ny.gov
https://it.cwnls.com/app/itpage.nsf/unsubscribe.xsp?action=unsubscribe&id=1100PRESD2C535B8B166B4F0852582D0005CB7E700000000000000000000000000000000

